
KHUTBAH JUMAAT 
 

“MENGUPAYA DAN MEMPERKASA UMMAH” 
(12 Julai 2024M/ 6 MUHARAM 1446H) 

___________________________________________________________________________________________________________________________ 
 

 لاَ هُدَحْوَ هُلّٰـلا َّلاإِ هَـٰلَإِ لاَ نْأَ دُهَشْأَوَ ،دِيْمِحَـلْا نيِِّغَلْا هِلّٰـلِ دُمْحَـلْاَ ،هِلّٰـلِ دُمْحَـلْاَ
  .هُلُوْسُرَوَ هُدُبْعَ ادًَّمحَـمُ Bَدَيِّسَ َّنأَ دُهَشْأَوَ ، هُلَ كَيْرِشَ
  .ايرًْثِكَ امًيْلِسْتَ مْلِّسَوَ هِبِحْصَوَ هِلِآ ىلَعَوَ دٍَّمحَـمُ Bَدِيِّسَ ىلَعَ لِّصَ َّمهُلّٰـلاَ
 .نَوْمُلِسْمُ مْتُـْنأَوَ َّلاإِ َّنتُوْمُـتَ لاَوَ هِتِاقَـُت َّقحَ هَلّٰـلا اوْقَُّـتا ،هِلّٰـلا دَابَعِ ايَـَف ،دُعْـَب اَّمأَ

 

Kaum muslimin yang dirahmati Allah, 
Marilah kita bertakwa kepada Allah subhanahu wata’ala dan memberi 

sepenuh perhatian kepada khutbah yang akan disampaikan. Hindarilah 

perbuatan-perbuatan yang boleh menghilangkan ganjaran pahala Jumaat 

seperti bercakap-cakap dan bermain dengan telefon bimbit. Semoga 

khutbah yang disampaikan dapat diambil panduan dan pesanannya. 
 

Tajuk khutbah yang akan disampaikan pada hari ini ialah “Mengupaya 
Dan Memperkasa Ummah”. 
Firman Allah  subhanahu wata’ala dalam Surah Ali Imran ayat 110 : 

 .مِيحَِّرلا نِـٰـحمََّْرلا اللهِ مِسْبِ .مِيْجَِّرلا نِاطَيَّْشلا نَمِ ِ+ِ( ذُوْعُأَ

fَ سِاَّنللِ تۡجَرِخۡأُ ةٍَّمأُ يرَۡخَ مۡتُنكُ
ۡ

ـنـَتوَ فِورُعۡمَلۡٱبِ نَورُمُ  نَونُمِؤۡـُتوَ رِكَنمُلۡٱ نِعَ نَوۡهَۡ
ـنمِّ مَُّۚله ايرۡخَ نَاكَلَ بِـٰتَكِلۡٱ لُهۡأَ نَمَاءَ وۡلَوَ lَِّۗٱبِ   نَوقُسِـٰفَلۡٱ مُهُرُـَثكۡأَوَ نَونُمِؤۡمُلۡٱ مُهُۡ

Maksudnya : Kamu (wahai umat Muhammad) ialah umat yang terbaik 

yang dilahirkan untuk (faedah) umat manusia (kerana) kamu menyuruh 

melakukan segala perkara yang " baik (makruf) dan kamu mencegah 

daripada melakukan segala perkara yang buruk dan keji (mungkar) serta 

kamu beriman kepada Allah (dengan sebenar-benar keimanan). Dan 



2 

 

 

sekiranya Ahli Kitab (Yahudi dan Nasrani) itu beriman (sebagaimana yang 

semestinya), tentulah (keimanan) itu lebih baik bagi mereka. Ada antara 

mereka yang beriman tetapi kebanyakan mereka orang yang fasiq. 
 

Tahun 1446 hijri telah membuka tirainya. Kepelbagaian cabaran dan ujian 

kehidupan yang bakal kita tempuhi dalam berhijrah menuju kepada Allah 

subhanahu wata’ala pasti ada hikmahnya. Pengalaman, pengajaran dan 

iktibar dari apa jua yang telah kita tempuhi sebelum ini, sudah pasti kita 

jadikan panduan dan pembakar semangat dalam mengharungi kehidupan 

mendatang dan terus melangkah ke hadapan dalam kehidupan di dunia 

ini.  
 

Kaum muslimin yang dirahmati Allah, 
Majlis Islam Sarawak telah merangkakan pelan tindakan Majlis Islam 

Sarawak 2021 sehingga 2030 yang menggariskan secara bersepadu 

perancangan selama 10 tahun. Perancangan ini merupakan agenda 

pembangunan ummah bagi kelestarian dan kegemilangan yang 

bermaruah. Enam (6) bidang yang menjadi fokus utama ialah Dakwah, 

Masjid, Pendidikan, Perundangan Islam, Ekonomi dan Sosio Budaya 

Umat Islam khususnya di Sarawak. Dalam usaha mencapai fungsi dan 

matlamat Majlis Islam Sarawak tersebut, ia turut dibantu oleh beberapa 

jawatankuasa yang ditubuhkan disamping kolaborasi agensi-agensi 

kerajaan dan NGO Islam. 
 

Apabila disebut dakwah, ianya tidak lari kaitannya dengan fungsi masjid. 

Masjid merupakan pusat ibadah, pentadbiran, kemasyarakatan, 

pendidikan, ekonomi dan pembangunan sosial. Institusi masjid perlu 

dimakmurkan dengan pelbagai pendekatan pengimarahan supaya ianya 

dapat berperanan sebagai pusat pembangunan dan penyatuan ummah 

dengan memantapkan pembangunan fizikal dan pengurusan masjid. 

Firman Allah subhanahu wata’ala dalam Surah at-Taubah ayat 18:  
 ىتَاءَوَ ةَوٰلََّصلٱ مَاقَأَوَ رِخِاـَٔلۡٱ مِوۡـَيلۡٱوَ lَِّٱبِ نَمَاءَ نۡمَ lَِّٱ دَجِـٰسَمَ رُمُعۡـَي اََّنمإِ 
lََّٱ َّلاإِ شَيخَۡ لمَۡوَ ةَوٰكََّزلٱ

 نَيدِتَهۡمُلۡٱ نَمِ ا۟ونُوكُيَ نأَ كَ�ىۤـٰلَو۟أُ ىٰۤسَعَـَف ۖ
 

Maksudnya: "Sesungguhnya orang yang mengimarahkan masjid-masjid 

Allah ialah orang  yang benar-benar beriman kepada Allah dan Hari 

Akhirat iaitu mereka yang  mendirikan solat dan menunaikan zakat. 

Mereka tidak takut kecuali kepada  Allah, semoga merekalah orang yang 

mendapat petunjuk”   
 

Muslimin yang dirahmati Allah, 
Umat yang berilmu merupakan asas kepada kemajuan sesebuah negara. 

Oleh itu, penyampaian ilmu dari generasi ke generasi adalah menerusi 

sistem pendidikan mengikut keadaan waktu dan zaman tanpa 

mengabaikan warisan turath Islam dan jati diri bangsa yang berteraskan 

Islam. Islam meletakkan matlamat akhir pendidikan adalah untuk 

mengenal dan patuh kepada Allah subhanahu wata’ala. Sehubungan itu 

kerjasama dan hubungan baik antara ulamak, umarak dan semua lapisan 

masyarakat adalah dituntut bagi memastikan matlamat ini tercapai. 

Pendidikan yang syumul dapat melahirkan serta membentuk masyarakat 

yang berilmu, berakhlak, beradab dan akhirnya membentuk masyarakat 

yang berupaya. 
 

Selain itu, Majlis Islam Sarawak dalam memastikan kesejahteraan ummah 

memberikan penekanan terhadap Perundangan Islam kerana ia adalah 

asas panduan hidup yang telah ditetapkan oleh Allah  subhanahu wata’ala 

berdasarkan firman-Nya dalam Surah Al-Jathiyah ayat 18:   
 

Maksudnya : "Dan kemudian Kami jadikan kamu berada di atas satu 

syariat (peraturan)  dari urusan agama, maka ikutilah syariat itu dan 

janganlah kamu  mengikut hawa nafsu orang yang tidak mengetahui"   
 

Pelaksanaan Undang-undang Islam di Sarawak adalah berdasarkan  

kepada Perlembagaan Persekutuan dan Ordinan Majlis Islam Sarawak. 

Bagi mencapai Wawasan Ummah Gemilang, kesedaran masyarakat 

mengenai perundangan Islam perlu dimantapkan. Hak-hak setiap 

komponen keluarga sebagi contohnya hak wanita dan penjagaan serta 

nafkah anak perlu diambil perhatian dalam memastikan kelangsungan 

generasi yang tidak terabai kebajikannya. 
 

Ekonomi merupakan salah satu aspek penting yang dapat 
membangunkan dan menjana hasil kekayaan negeri. Ia secara langsung 

dapat membaiki taraf kehidupan sosial masyarakat. Kesedaran 

masyarakat islam melibatkan diri dalam ekonomi adalah amat penting 

dalam menjana kekayaan dan pemilikan bagi kelangsungan ummah. 

Sesuai dengan firman Allah  subhanahu wata’ala dalam Surah an-Nisa’, 

ayat 29 yang bermaksud: 
 

Maksudnya : Wahai orang-orang yang beriman, janganlah kamu makan 

(gunakan) harta-harta kamu sesama kamu dengan jalan yang salah (tipu, 

judi dan sebagainya), kecuali dengan jalan perniagaan yang dilakukan 

secara suka sama suka di antara kamu, dan janganlah kamu berbunuh-

bunuhan sesama sendiri. Sesungguhnya Allah sentiasa Mengasihani 

kamu. 
 

Keluarga merupakan komponen ummah yang berperanan penting  dalam 

menyumbang ke arah pembentukan ummah gemilang. Keluarga yang 

utuh akan mewariskan generasi yang terbaik kepada  ummah. Pegangan 

agama yang kukuh menjadi teras setiap individu sebelum melangkah jauh 

dalam melibatkan diri dalam apa jua bidang dan khidmat bakti seperti 

kekeluargaan, kejiranan dan sosial dalam kalangan ummah. 
 

Muslimin yang dirahmati Allah, 
Sebagai kesimpulan khutbah pada hari ini, mimbar menyeru agar umat 

Islam di Sarawak, bersama menjayakan Pelan Tindakan 2021-2030 Majlis 

Islam Sarawak melalui tindakan berikut : 
 

Pertamanya: Menjadikan masjid sebagai pusat pembangunan ummah 

melalui program-program pengimarahan dan menyedari akan 

kepentingan menjaga kelangsungan ummah dalam semua aspek 

maqasid syariah. 
 

Kedua: Memperkukuhkan institusi keluarga dan memperkasakan 

kehidupan masyarakat Islam dalam bidang ekonomi dan sosial ummah.  
 

Ketiga: Mengukuhkan kefahaman Islam serta mempertingkatkan 

kemahiran berdakwah selari dengan peredaran zaman berpandukan 

pegangan Ahli Sunnah Wal Jamaah. 
 

Firman Allah subhanahu wata'ala dalam Surah Al-Ra'd ayat 11: 
 

مۗۡهِسِفُنَِ� امَ ا۟ويرُِّغَـُي َّٰتىحَ مٍوۡقَبِ امَ يرُِّغَـُي لاَ lََّٱ َّنإِ … …  

Maksudnya : “Sesungguhnya Allah tidak mengubah keadaan sesuatu 

kaum sehingga mereka mengubah keadaan yang ada pada diri mereka 

sendiri.” 

 رِكْذِّلاوَ تَِ?لآا نَمِ هِيْفِ امَـبِ مْكَُّ?إِوَ نيِعَفَـَنوَ ،مِيْظِعَلْا نِآءَرْقُلْا فيِ مْكُلَوَ ليُِ الله كَرََ!
 ،اذَهَ ليِوْـَق لُوْـُقأَ .مُيْلِعَلْا عُيْمَِّسلا وَهُ هَُّنإِ ،هُتَوَلاَتِ مْكُنْمِوَ نيِّْمِ لََّبقَـَتوَ ،مِيْكِحَـلْا
 ينَْنِمِؤْمُلْاوَ ،تِامَلِسْمُلْاوَ ينَْمِلِسْمُلْا رِئِاسَلِوَ ،مْكُلَوَ ليِ مَيْظِعَلْا اللهَ رُفِغْـَتسْأَوَ
 .مُيْحَِّرلا رُوْفُغَلْا وَهُ هَُّنإِ هُوْرُفِغْـَتسْافَ ،تِانَمِؤْمُلْاوَ

KHUTBAH JUMAAT KEDUA 
_____________________________________________________________ ______________________________________________________________ 

 

 لاَ هُدَحْوَ اللهُ َّلاإِ هَــٰـلَإِ لاَ نْأَ دُهَشْأَ .رَمَأَ امَكَ ايرًثِكَ ادًحمَْ lِِّٰ دُمْحَـلْاَ .lِِّٰ دُمْحَـلْاَ
 كْرَِ�وَ مْلِّسَوَ لِّصَ َّمهُلّٰلاَ .هُلُوْسُرَوَ هُدُبْعَ ادًَّمحَـمُ Bَدَيِّسَ َّنأَ دُهَشْأَوَ ،هُلَ كَيْرِشَ
 اوقَُّـتاِ ،اللهِ دَابَعِ ايَـَف ،دُعْـَب اَّمأَ .ينَْعِجمَْأَ هِبِاحَصْأَوَ هِلِأٰ ىٰلَعَوَ دٍَّمحَـمُ Bَدِيِّسَ ىٰلَعَ

 .نَوْحُلِفْـُت مْكَُّلعَلَ هِتِاقَـُت َّقحَ اللهَ
Kaum muslimin yang dirahmati Allah, 
Marilah kita memperbanyakkan istighfar dan memohon keampunan 

daripada Allah subhanahu wata'ala.  Semoga Allah subhanahu wata'ala 

mengampuni segala dosa kita dan menerima segala amalan kita. Marilah 

kita juga berdoa untuk kebaikan umat Islam di seluruh dunia agar mereka 

sentiasa berada dalam lindungan dan rahmat Allah subhanahu wata'ala.  
 

Di kesempatan ini, khatib menyeru agar bersama-sama memelihara 

amanah dan bertanggungjawab dalam menjaga kelestarian alam serta 

beretika ketika memandu kenderaan bagi mengelak bencana alam dan 

kemalangan yang boleh mengakibatkan kemusnahan harta benda dan 

tempat tinggal serta kehilangan nyawa. Hendaklah kita sentiasa dalam 

keadaan berwaspada bagi mengelakkan sebarang kemalangan dan 

bahaya menimpa diri dan orang lain, di samping menambah ilmu 

pengetahuan serta turut sama membantu pihak berwajib dalam 

memudahkan mereka melaksanakan tugas membantu dan meyelamat 

mangsa-mangsa yang ditimpa musibah. 
 

Khatib juga menyeru agar kita terus mengimarahkan masjid dengan 

melaksanakan solat fardu secara berjemaah yang ganjarannya amat 

besar sehingga 27 kali ganda berbanding solat secara bersendirian. 

Selain itu, pastikan makanan yang diambil adalah yang diyakini halal lagi 

baik agar kehidupan kita diberkati dan dimakbulkan segala doa kita.  

 :لىَٰاعَـَت اللهُ لَاقَ
 اومُلِّسَوَ هِيْلَعَ اوُّلصَ اونُمَآ نَيذَِّلا اهَُّـيأَ َ� بيَِِّّنلا ىلَعَ نَوُّلصَيُ هُتَكَئِلاَمَوَ lََّا َّنإِ
 امًيلِسْتَ
 ىٰلَعَ تَيَّْلصَ امَكَ ،دٍَّمحَـمُ Bَدِيِّسَ لِأٰ ىٰلَعَوَ دٍَّمحَـمُ Bَدِيِّسَ ىٰلَعَ لِّصَ َّمهُلّٰلاَ

 لِأٰ ىٰلَعَوَ دٍَّمحَـمُ Bَدِيِّسَ ىٰلَعَ كْرَِ�وَ ،مَيْهِارَـْبإِ Bَدِيِّسَ لِأٰ ىٰلَعَوَ مَيْهِارَـْبإِ Bَدِيِّسَ
  ،دٍَّمحَـمُ Bَدِيِّسَ
 كََّنإِ ،ينَْمِلَاعَلْا فيِْ ،مَيْهِارَـْبإِ Bَدِيِّسَ لِأٰ ىٰلَعَوَ مَيْهِارَـْبإِ Bَدِيِّسَ ىٰلَعَ تَكْرََ� امَكَ
 .دٌيْجِـمَ دٌيْحمَِ
 نَامَثْعُوَ رَمَعُوَ رٍكْبَ بيِْأَ انَتِادَاسَ ،ينَْيِّدِهْمَلْا نَيْدِشِاَّرلا ءِافَلَخُـلْا نِعَ َّمهَُّللا ضَرْاوَ
 .نِيْدِّلا مِوْـَي لىَإِ نٍاسَحْإِـبِ مْهُـلَ ينَْعِبِاَّتلاوَ ةِبَاحََّصلا نِعَوَ ،يٍّلِعَوَ
 مْهُْـنمِ ءِآيَحْلأَاْ تِانَمِؤْمُلْاوَ ينَْنِمِؤْمُلْاوَ تِامَلِسْمُلْاوَ ينَْمِلِسْمُلْلِ رْفِغْا َّمهُلّٰلاَ
 .تِاجَاحَـلْا يَضِاقَ َ�وَ تِاوَعََّدلا بُيْجِـمُ بٌيْرِقَ عٌيْسمَِ كََّنإِ .تِاوَمْلأَْاوَ

 

Ya Allah! Bantulah saudara-saudara kami di mana sahaja mereka berada, 

khususnya di negara Palestin. Kurniakanlah kepada mereka 

perlindungan, keselamatan dan kemenangan dalam menghadapi musuh-

musuh nyata mereka. Angkatkanlah daripada mereka bala bencana, 

peperangan dan permusuhan dengan limpah rahmat-Mu, Tuhan yang 

Maha Rahmat.  

Ya Allah, ampunilah dosa-dosa dan kesalahan kami, ibubapa kami, ahli 

keluarga dan guru-guru kami. Limpahkanlah kesejahteraan, kedamaian 

dan kebahagiaan kepada kami semua dalam kehidupan di dunia dan di 

akhirat. 
 

Ya Allah, Ya Rahman, Ya Rahim! Berikanlah taufiq dan hidayat-Mu 

kepada kami semua dan juga kepada pemimpin-pemimpin Negara kami, 

khasnya kepada Seri Paduka Baginda Yang di-Pertuan Agong Malaysia, 

dan juga pemimpin-pemimpin negeri kami, khususnya Tuan Yang 

Terutama Yang di-Pertua Negeri Sarawak. 
 

Ya Allah, hindarkanlah kami dari gejala rasuah dan perlanggaran kepada 

peraturan dan undang-undang serta penyalahgunaan dadah. 

Kurniakanlah keselamatan dan kesejahteraan, jadikanlah kami ummah 

yang berkualiti dan berintegriti demi mencapai negara yang aman dan 

makmur serta mendapat perlindungan-Mu, ya Allah.  
 

Ya Allah, Ya Dzal Jalali Wal Ikram! Ya Allah, kukuhkanlah perpaduan dan 

kesatuan kami dalam aqidah, ibadah dan akhlak di bawah pegangan Ahli 

Sunnah Wal Jamaah. Limpahkanlah ke atas kami nikmat keselamatan, 

kesihatan dan keafiatan serta hindarilah kami daripada segala wabak 

penyakit. 
 َ� ينْمِأٰ ،ينْمِأٰ .رِاَّنلا بَاذَعَ انَقِوَ ةًنَسَحَ ةِرَخِلآاْ فيِوَ ةًنَسَحَ ايَـْنُّدلا فيِ انَتِأٰ آنََّـبرَ
 .ينَْمِلَاعَلْا َّبرَ
 نِعَ ىٰهَْـنـَيوَ بىَٰرْقُلْا يذِ ءِآتَيإِوَ .نِاسَحْلإِاْوَ لِدْعَلِْ� رُمَُْ¦ اللهَ َّنإِ .اللهِ دَابَعِ
 مَيْظِعَلْا اللهَ اورُكُذْافَ .نَوْرَُّكذَتَ مْكَُّلعَلَ مْكُظُعِيَ .يِغْـَبلْاوَ رِكَنْمُلْاوَ ءِآشَحْفَلْا

 اللهِ رُكْذِلَوَ .مْكُطِعْـُي هِلِضْفَ نْمِ هُوْـلُأَسْاوَ .مْكُدْزِيَ هِمِعَنِ ىٰلَعَ هُوْرُكُشْاوَ .مْكُرْكُذْيَ
ةِلاََّصلا اومُيْقِأَ .نَوعُـَنصْتَ امَ مُلَعْـَي اللهُوَ .برَُكْأَ

